Otsailaren 6a
Izquierda-Ezkerra talde parlamentarioari atxikitako Marisa de Simón andreak idatziz erantzuteko galdera bat aurkeztu du, Kalamua ikertzeko Nafarroako Elkartearen (ANIC) proiektuaren aurkezpenari buruzkoa. Hona hemen Landa Garapeneko eta Ingurumeneko kontseilariaren erantzuna, Nekazaritza eta Abeltzaintza Zuzendaritza Nagusiak emana:  
· Zer entitate zientifiko izan ditu aholkulari Nafarroako Gobernuak proiektu hori abian jartzeko? 
ANICek AEMPSari (Espainiako Medikamentuaren eta Osasun Produktuen Elkartea) aurkeztuko dion proiektuan Nafarroako Gobernuari aholkularitza ematen ari diren erakunde zientifikoak honako hauek dira: NUP, CSIC-IDAB, Navarrabiomed eta INTIA eta NASERTIC sozietate publikoak. 
· Zer helburu ditu sortutako erakundeak? 
Estatutuetan jasotzen duen bezala, Elkartearen xedea da, bazkideen arteko ekitate-irizpidearen arabera eta Nafarroarako lurralde-ikuspegia kontuan hartuta, AEMPSen, Espainiako Medikamentuaren eta Osasun Produktuen Agentzia eta, zehazki, honako hauen lizentziak edo baimenak lortzea eta kudeatzea: lehendabizi, kalamu-landareak, ikertzeko helbururako, landatzeko baimena; helburu mediko eta zientifikoetarako kalamu-landareak landatzeko baimena; eta, ondoren, urtero, kalamu-landareak landatzeko lursailen eta guztizko azaleraren urteko baimena. 
· Zein da Landa Garapeneko eta Ingurumeneko Departamentuak Josenean kalamuaren ikerketa-proiektua abiatzeko bideratutako 200.000 euroen xehakapena? 
200.000 € da ANICek duen aurrekontua 2023an ikerketa-proiekturako behar diren gastu guztiak finantzatzeko, hala nola intsumoak, ikertzaileen kontratazioa, laborantza-lursailaren egokitzapena eta laborategiko analisiak. 
· ANICek aurreikusita al du kalamuaren deribatuen senda-erabilerarekin lotutako proiekturen bat egitea? 
Gaur egun, ANIC ikerketa-proiektu bat idazten ari da, barietateak testatzeko. Proiektu horretan legezko berme guztiekin lan egitea ahalbidetuko duen ikerketa-lizentzia lortzeko lehen proiektua da. Etorkizunean proiektu berriak aurkez litezke, kontuan hartuta, gainera, ANIC lidergo publikoko elkarte bat dela, operadore berriak sartzeko irekia, eta kontuan hartuta, halaber, kalamuaren erabilera medizinalaren estatu-mailako arau-esparru berri baten zain gaudela. 
Hori guztia jakinarazten dut, Nafarroako Parlamentuko Erregelamenduaren 194. artikulua betez. 

